
ኢየሱስ ማን ነው? 
 

 
 

የብሉይ ኪዳን ነብያት የመሲሁን መምጣት 
ተናግረዋል 

 

ኢሳይያስ 
 
ሕፃን ተወልዶልናልና፥ ወንድ ልጅም ተሰጥቶናልና፤ አለቅነትም 
በጫንቃው ላይ ይሆናል፤ ስሙም ድንቅ መካር፥ ኃያል አምላክ፥ 
የዘላለም አባት፥ የሰላም አለቃ ተብሎ ይጠራል። ኢሳይያስ 

9:6 
 
እነሆ፥ ድንግል ትፀንሳለች ልጅም ትወልዳለች፥ ስሙንም 

አማኑኤል ይሉታል፤ትርጓሜውም፦ እግዚአብሔር "ከእኛ ጋር 

የሚል ነው።"                     ኢሳይያስ 7:14 እና ማቴዎስ 

1:22-23 
 
 

ዳንኤል 
 

በሌሊት ራእይ አየሁ፤ እነሆም፥ የሰው ልጅ የሚመስል ከሰማይ 
ደመናት ጋር መጣ በዘመናት ወደ ሸመገለውም ደረሰ፤ ወደ 
ፊቱም አቀረቡት። 

ወገኖችና አሕዛብ በልዩ ልዩ ቋንቋም የሚናገሩ ሁሉ ይገዙለት 
ዘንድ ግዛትና ክብር መንግሥትም ተሰጠው፤ ግዛቱም የማያልፍ 
የዘላለም ግዛት ነው፥ መንግሥቱም የማይጠፋ ነው። 

ዳንኤል 7:13-14 
 

 
በአዲስ ኪዳን 

 

የእግዚአብሔር ልጅ 
 

እርሱም፦ እናንተስ እኔን ማን እንደ ሆንሁ ትላላችሁ? አላቸው። 

ስምዖን ጴጥሮስም መልሶ፦ አንተ ክርስቶስ የሕያው 
እግዚአብሔር ልጅ ነህ አለ። 

ኢየሱስም መልሶ እንዲህ አለው፦ የዮና ልጅ ስምዖን ሆይ፥ 
በሰማያት ያለው አባቴ እንጂ ሥጋና ደም ይህን አልገለጠልህምና 
ብፁዕ ነህ። 

ማቴዎስ 16:15-17 
 

ኢየሱስ ግን፦ አባቴ እስከ ዛሬ ይሠራል እኔም ደግሞ እሠራለሁ 
ብሎ መለሰላቸው። 

እንግዲህ ሰንበትን ስለ ሻረ ብቻ አይደለም፥ ነገር ግን ደግሞ 
ራሱን ከእግዚአብሔር ጋር አስተካክሎ፦ እግዚአብሔር አባቴ 
ነው ስላለ፥ ስለዚህ አይሁድ ሊገድሉት አብዝተው ይፈልጉት 

ነበር። ዮሐንስ 5:17-18 

 

 

እኔና አብ አንድ ነን። 

አይሁድ ሊወግሩት ደግመው ድንጋይ አነሡ። 

ኢየሱስ፦ ከአባቴ ብዙ መልካም ሥራ አሳየኋችሁ፤ ከእነርሱ ስለ 

ማናቸው ሥራ ትወግሩኛላችሁ? ብሎ መለሰላቸው። 

አይሁድም፦ ስለ መልካም ሥራ አንወግርህም፤ ስለ ስድብ፤ 
አንተም ሰው ስትሆን ራስህን አምላክ ስለ ማድረግህ ነው እንጂ 
ብለው መለሱለት። 

ዮሐንስ 10:30-33 

 
ሁላቸውም፦ እንግዲያስ አንተ የእግዚአብሔር ልጅ ነህን? 
አሉት። እርሱም፦ እኔ እንደ ሆንሁ እናንተ ትላላችሁ አላቸው። 

ሉቃስ 22:70 

ከሞት የተነሳው 

 

ከስምንት ቀን በኋላም ደቀ መዛሙርቱ ደግመው በውስጥ 
ነበሩ፥ ቶማስም ከእነርሱ ጋር ነበረ። ደጆች ተዘግተው ሳሉ 
ኢየሱስ መጣ፤ በመካከላቸውም ቆሞ፦ ሰላም ለእናንተ ይሁን 
አላቸው። 

ከዚያም በኋላ ቶማስን፦ ጣትህን ወደዚህ አምጣና እጆቼን 

እይ፤ እጅህንም አምጣና በጎኔ አግባው፤ ያመንህ እንጂ 
ያላመንህ አትሁን አለው። 

ቶማስም፦ ጌታዬ አምላኬም ብሎ መለሰለት። 

ኢየሱስም፦ ስለ አየኸኝ አምነሃል፤ ሳያዩ የሚያምኑ ብፁዓን 

ናቸው አለው። ዮሐንስ 20:26-29 

 
 

በመቅረዞቹም መካከል የሰው ልጅ የሚመስለውን አየሁ 
(ዮሐንስ)፥ እርሱም እስከ እግሩ ድረስ ልብስ የለበሰው 
ደረቱንም በወርቅ መታጠቂያ የታጠቀ ነበር። 

ራሱና የራሱ ጠጕርም እንደ ነጭ የበግ ጠጕር እንደ በረዶም 
ነጭ ነበሩ፥ ዓይኖቹም እንደ እሳት ነበልባል ነበሩ፤ 

እግሮቹም በእቶን የነጠረ የጋለ ናስ ይመስሉ ነበር፥ ድምፁም 
እንደ ብዙ ውኃዎች ድምፅ ነበረ። 

በቀኝ እጁም ሰባት ከዋክብት ነበሩት፥ ከአፉም በሁለት ወገን 
የተሳለ ስለታም ሰይፍ ወጣ፤ ፊቱም በኃይል እንደሚበራ እንደ 
ፀሐይ ነበረ። 

ባየሁትም ጊዜ እንደ ሞተ ሰው ሆኜ ከእግሩ በታች ወደቅሁ። 
ቀኝ እጁንም ጫነብኝ እንዲህም አለኝ፦ አትፍራ፤ ፊተኛውና 
መጨረሻው ሕያውም እኔ ነኝ፥ 

ሞቼም ነበርሁ እነሆም፥ ከዘላለም እስከ ዘላለም ድረስ ሕያው 

ነኝ፥ የሞትና የሲኦልም መክፈቻ አለኝ። ራዕይ 1:13-18 

 
 

 

በስሙ ሕይወት ይሆንላችኋል 
 

ኢየሱስም በዚህ መጽሐፍ ያልተጻፈ ሌላ ብዙ ምልክት በደቀ 
መዛሙርቱ ፊት አደረገ፤ 

ነገር ግን ኢየሱስ እርሱ ክርስቶስ የእግዚአብሔር ልጅ እንደ ሆነ 
ታምኑ ዘንድ፥ አምናችሁም በስሙ ሕይወት ይሆንላችሁ ዘንድ 

ይህ ተጽፎአል። ዮሐንስ 20:30-31 

 
 

http://www.on-tract.com/

